
INHALLU ’L SAN LAWRENZ JURINA LIL GESU

Ghaziz San Lawrenz, dalghodu nixtiequ naghmlulek talba specjali ghalina li geghdin
hawnhekk u ghal dawk li geghdin isegwuna b’xi mod. It-talba taghna dalghodu nixtequha li
tkun: Urina lil Gest! Ghax inti rajtu lil Gesu, inti smajtu lil Gest, int fhimtu lil Gesn, int
habbejtu lil Gesu; int sirt bhalu, int mitt bl-istess tbatija, bl-istess mewt, bl-istess martirju
tieghu. Aghtina li ahna wkoll naraw dak li rajt int.

Kieku jkollna mmorru ftit gabel 1-Evangelju li smajna (Gw 12:24-26), konna niltagghu ma’ xi
Griegi li jitilghu Gerusalemm fil-festa tal-Ghid. Kienu simpatizzanti Griegi, u ghalkemm ma
kinux mill-gens tal-Lhud, imma kienu nies li jhobbu r-religjon Lhudija. Kienu nies li b’xi
mod kellhom gharfien ta’ Alla u tat-Tempju, tant li jmorru biex jidhlu fit-Tempju ta’
Gerusalemm imma jsibu hajt ta’ bejn wiehed u iehor xi metru u nofs illi ma setghux jagbzu lil
hinn minnu, ghaliex sempliciment kienu Griegi u ma kinux Lhud. Immaginaw it-Tempju ta’
Gerusalemm gisu 1-Knisja taghkom, maqsum fi tlieta: iz-zuntier, fuq in-naha ta’ barra; il-
knisja; imbaghad l-altar, fuq in-naha ta’ gewwa. Il-poplu Lhudi seta’ jidhol fil-parti tan-nofs,
jigifieri fil-knisja. Is-sacerdoti setghu jidhlu fil-parti ta’ gewwa nett, dik tas-Santwarju tat-
Tempiju, f’dan il-kaz fuq l-altar. Imma dawk li ma kinux Lhud kellhom jibgghu biss fuq in-
naha ta’ barra, ’il barra minn dan il-hajt, ’il barra minn dan i¢-cint. Huma li xtaqu jaghrfu u
jaraw min hu Alla, li xtaqu jaduraw lil Alla, ma kellhomx ix-xorti u ¢-¢ans, minhabba dan il-
hajt tal-gentili, il-hajt tal-pagani, li kien jifred lil dawk li ma kinux Lhud minn dawk li kienu
u li setghu jidhlu fil-parti tan-nofs tat-Tempju.

Allura meta jsibu dan il-hajt, dawn il-Griegi, jghidilna 1-Evangelju ta’ San Gwann, imorru
jistagsu biex jiltagghu almenu ma’ Gesti. Ma setghux jidhlu fit-Tempju, ma setghux jiltaqghu
mas-sacerdoti tas-Santwarju tat-Tempju; almenu jiltagghu mal-persuna ta’ Gest. Hawnhekk
San Gwann irid jghaddilna taghlima fina imma importanti. It-Tempju 1-gdid mhux dak tal-
gebel; it-Tempju 1-gdid fejn jghammar Alla mhux is-Santwarju, il-qalba tat-Tempju ta’
Gerusalemm. Imma s-Santwarju ta’ Alla, it-Tempju 1-gdid ta’ Alla, fejn il-bniedem jista’
jiltaga’ ma’ Alla, huwa l-persuna ta’ Gesti, huwa Gest nnifsu.

Dawn il-Griegi, simpatizzanti tar-religjon Gudajka, u li ma kinux Lhud, jistaqgsu fejn hu
Gesu: “Nixtiequ naraw lil Gesu” (12:21). Din nisthajjilha l-mistogsija ta’ hafna nies
madwarna, li huma bhal dawk il-Griegi; mhumiex bhalna li nidhlu sikwit fit-tempju, 1i jidhlu
fil-knisja, 1i jidhlu fil-parti tan-nofs, fejn qeghdin ahna dalghodu. Hafna min-nies ta’
madwarna jibgqghu fuq iz-zuntier, jew forsi ’l barra izjed. Mhumiex kontra 1-fidi taghna, ir-
religjon taghna, mhumiex kontra Alla, anzi jixtiequ: ‘Uruna lil Alla, ghidulna min hu Alla,
ghidulna min hu Gest’. Imma jibqghu barra; m’ghandhomx is-sahha, il-qawwa, ix-xhieda,
m’ghandhomx min jurihom tassew kif jidhlu gewwa, kif jiltaqghu ma’ Gesu, kif jaghmlu
esperjenza vera tal-persuna ta’ Gestl.

Ahna llum geghdin hawn hdejn Lorenzo biex nghidulu: ‘Wassalna hdejn Gesii, biex ahna
wkoll inkunu bhalek, insiru bhalek ’il quddiem fil-hajja Nisranija taghna, halli nkunu nistghu
nressqu ohrajn lejn Gesti’. Kemm nilmentaw li mtlejna bil-barranin! Kemm konna nilmentaw
— ghax forsi issa m’ghadniex daqshekk — 1i 1-fidi taghna, ir-religjon taghna ser tisparixxi! Il-



barranin li hawn madwarna, dawk li m’ghadhomx jidhlu I-knisja, ipoggulna din il-mistoqgsija:
‘Uruna lil Gesl, u ahna wkoll nidhlu. Fejn hu Gesu fl-esperjenza tal-hajja taghkom? Fejn hu
Ges fil-mod ta’ kif tirragunaw? Fejn hu Gesu fil-mod ta’ kif thossu? Fejn hu Gesi fil-mod
ta’ kif tamministraw il-beni (kif amministrahom Lorenzo)? Fejn hu Gesu? Halli ahna wkoll
nidhlu fil-knisja, ahna wkoll inkunu nistghu niltagghu mieghu, ahna wkoll inkunu nistghu
naghmlu esperjenza vera ta’ Alla’.

Dawn sabu lil Filippu, li mbaghad hadhom ghand Indri. Interessanti, ghax Filippu wahdu ma
kienx kapaci jwassalhom hdejn Gest.. Ghaliex? Ma kienx jaf it-triq? Ma kienx jaf fejn hu
Gesu? U zgur li kien jafha t-triq! Xi jrid jghidilna San Gwann b’dan id-dettall sempli¢i?
Filippu jiehu lil dawn il-Griegi, barranin, ghand Indrija, ghax wahdu ma kienx bizzejjed.
Hadd minna wahdu ma jista’ jkun xhud veru ta’ Gesu. Ahna naghmlu parti minn komunita,
mill-Knisja. Hadd minna wahdu ma jista’ jemmen tassew f’Gest, ma jista’ jaghti xhieda ta’
Gesl. Ghax ix-xhieda kbira ta’ Gesu fejn nistghu naghtuha? Nistghu naghtuha kif taha
Lorenzo. Lorenzo din ix-xhieda ma taha qatt wahdu. Lorenzo, li kien habib kbir u kellu gima
kbira lejn il-Papa Sistu II, li sar jafu f’Zaragoza, meta kien jitghallem, din il-gima bagghet
timxi mieghu meta mar Ruma. Din il-gima lejn il-Knisja, lejn il-Kap tal-Knisja, kienet xi
haga fundamentali ghal Lorenzo. Lorenzo ma kienx wahdu li jaghti xhieda ghall-persuna ta’
Gestl, imma flimkien ma’ ohrajn li emmnu f’Gest, fil-Knisja. Hija illuzjoni li I-bniedem tal-
lum jipprova jikkonvinci lilu nnifsu biha, li jista’ jemmen f’Gesu wahdu, li jista’ jemmen
f’Gesll minghajr il-komunita li temmen, minghajr il-Knisja; minkejja li din il-Knisja mimlija
difetti, dnubiet, minkejja li mhix perfetta, li hi maghmula mill-bnedmin.

Lorenzo mhux biss kellu gima u mhabba lejn il-Papa, imma wkoll lejn dawk li kienu t-tezori
I-kbar tal-Knisja. Lorenzo jurina min huma t-tezori kbar tal-Knisja: huma 1-bnedmin, imma 1-
iktar dawk li geghdin ibatu, il-foqra, il-morda, il-batuti, dawk li huma fl-ahhar, dawk li huma
mwarrba mis-soc¢jetd. U allura jekk ahna rridu nuru min hu Gest lil dawk li geghdin barra, lil
dawk li geghdin fuq iz-zuntier, lil dawk 1li geghdin lil hinn mill-pjazza, lil dawk li
m’ghadhomx jimpurtahom minn Gesli, ma nistghux nuruhom lil Gesti wehidna. Ix-xhieda
rridu naghtuha lkoll flimkien, kollha ma’ xulxin, Knisja wahda, maghquda fl-imhabba tal-
ahwa.

Imma x’jaghmel iktar Lorenzo? X’jaghmlu iktar dawn iz-zewg dixxipli, Filippu u Indri?
Imorru jiehdu dawn il-Griegi hdejn Gest, ghax jixtiequ jaraw lil Gesu. Hija 1-Knisja li tiehu
hdejn Gesu lil dawk li ma jafux min hu. X’jixtiequ jaraw dawk li ma jafux lil Gesu?
X’jixtiequ jaraw meta ahna nlaggghuhom mal-persuna ta’ Gesu? Fejn hi l-essenza tal-identita
tal-persuna ta’ Gesu? Fejn hi l-identita vera tal-fidi taghna?

Kif jirrispondi Gest ghal din ix-xewqa tal-Griegi, u ghal din ix-xewqa ta’ Filippu u Indri?
B’mod sempli¢i imma tassew radikali, li jqallbilna ta’ taht fuq l-idea tal-fidi taghna. Forsi
ghalhekk ahna m’ahniex kapaci nwasslu lin-nies minn fuq iz-zuntier ghal gewwa l-knisja.
Forsi ghalhekk m’ahniex kapaci nixbhu lil San Lawrenz billi nkunu xhieda fil-Knisja tal-
persuna ta’ Gest. Kif jirrispondi Gest? Bl-Evangelju tal-lum, fejn Gest jghid: “Waslet is-
siegha li fiha Bin il-bniedem ikun igglorifikat” (12:23). Min hu Gesu? Ma’ liema Gesu rridu
nlaggghu n-nies ta’ barra biex jidhlu gewwa? Ghax ahna jista’ jkollna diversi ideat ta’ Gest,
diversi immagni ta’ Gest. Ibqghu certi li dawk ta’ barra mhux ser jidhlu gewwa jekk ahna ma
nlaggghuhomx mal-veru Gesu. Ghaliex? Ghax il-bniedem ifittex il-verita; u mqar jekk ahna li
geghdin gewwa kultant ninfixlu, ghax mohhna mistrieh li geghdin gewwa, u nfixklu flimkien
id-diversi immagni ta’ Gest, dawk ta’ barra jghinuna nindunaw liema hi I-immagni vera ta’
Gesu li geghdin jistennew minghandna.



Liema immagni vera ta’ Gesu Lorenzo xehed lin-nies ta’ zmienu? “Waslet is-siegha li fiha
Bin il-bniedem ikun igglorifikat” (12:23). X’inhu jghidilna Gest f’dan 1-Evangelju? L-ewwel
u gabel kollox Gesu ged jghidilna l-iskop tal-missjoni tieghu, ghalfejn gie fid-dinja. Ma giex
fid-dinja biex jaghmel il-mirakli, biex iwaqqaf imperu, biex jaghti poter. Jekk fil-Knisja
taghna, fil-komunitajiet Insara taghna, nibqghu b’din l-immagni antikwata u zbaljata ta’ Gesu
— ta’ Knisja imperu, ta’ Knisja poter, ta’ Knisja li mohhha biss biex tigbor u takkumula —
inkunu ’l boghod minn din il-persuna, minn din l-identitd ta’ Gesu; inkunu geghdin ’il
boghod wisq mill-iskop ghalfejn Gesti gie fid-dinja, minn din is-Siegha, li jxandar u jwassal
Gesu fl-Evangelju tal-lum.

Kien ilu jipprepara ghal din is-siegha Gesl, sa mill-kapitlu 2 tal-Evangelju ta’ San Gwann,
meta fit-tieg ta’ Kana lil Marija jghidilha: “Is-siegha tieghi ghadha ma waslitx” (2:4). Dwar
liema ‘siegha’ kien gieghed jitkellem? Kien qed jitkellem proprju fuq il-mument li fih kellu
juri lid-dinja xi tfisser l-imhabba ta’ Alla, xi jfisser Alla ghall-bniedem: imhabba-ghotja,
imhabba li taghti lilha nfisha, imhabba li lesta tmut ghal min thobb. Dan hu l-qofol tal-
messagg ta’ Gest, u dan hu 1-qofol tal-messagg tal-Knisja, u dan hu dak li fehem Lorenzo. U
ahna, jekk irridu nsejhu lin-nies minn barra u nuruhom min hu Ges, irridu ninghaqdu ma’
din l-idea, ma’ din l-immagni vera tal-persuna ta’ Gestl.

Min hu Gest jekk mhux dak li ta lilu nnifsu? Min hi 1-Knisja — il-mara fidila, il-Gisem fidil
mistiku ta’ Gesl — jekk mhux dak li lest li jaghti lilu nnifsu ghall-ohrajn, b’mod specjali
ghall-batut? Inkunu °’l boghod hafna mill-awtentic¢ita tal-messagg Nisrani jekk il-Knisja
taghna, jekk il-parrocc¢i taghna, jekk is-sacerdoti taghna, jekk l-Insara taghna, nibgqghu
mifxulin fuq hafna ideat li mhumiex Gest, li ma jressqux in-nies ta’ barra lejn Gest; jekk
ahna ser nibgghu nidhlu f’kompetizzjoni bejn rahal u iehor, bejn parrocca u ohra; jekk ahna
ser nibgghu nitkellmu fug min hu I-ahjar u l-aqwa: festa, knisja, rahal! Mhux kliem tal-Insara,
mhux kliem ta’ Lorenzo, mhux kliem ta’ min fehem verament tassew xi tfisser il-persuna ta’
Gesy, li gie fid-dinja biex jurina l-wic¢ tal-Missier, biex jurina l-imhabba kbira li Alla ghandu
lejn il-bniedem.

Allura, anki ahna ta’ gewwa ghandna bzonn naghrfu min hu Gest, bhalma Filippu u Indri, li
kienu minn ta’ gewwa, kellhom bzonn jindunaw tassew min hu Gest, ghax huma wkoll kienu
jigru wara xbieha ta’ Ges li kellhom f’rashom u mhux dik il-vera li kienet tassew; tant li fil-
mument tat-tbatija, fil-mument tal-ghotja tieghu, kollha kemm huma harbu. Dan ifisser li ma
kinux jistennew minn Gesu dak li fil-fatt gralu. Hekk, jien u int, ahna lkoll ghadna f’dik il-
mixja, f’dan il-process li nindunaw u naghrfu tassew min hu Gesti. U ma nwahhlux iktar f’ta’
barra biss, imma forsi ahna m’ahniex medjaturi awtentici, m’ahniex pont awtentiku li
nwasslu verament lil Gest ghand dawk li jixtequh, ghax kulhadd jixtieq jara lil Gest, kulhadd
jixtieq isib il-veru, kulhadd jixtieq isib is-sewwa, kulhadd jixtieq isib is-sabih fil-hajja.

Ejjew nirriflettu ftit fuq il-hajja taghna u ngabbluha ftit ma’ dik ta’ Lorenzo. X’jaghmel
Lorenzo bil-gid tal-Knisja? Veru fuq l-ordni tal-Papa, imma jgassam il-gid li kellha 1-Knisja.
Lil min jaghtih il-gid li kellha 1-Knisja? Jaghtih lill-foqra, lil dawk li huma fil-bZonn. Mhux
ged jghidilna Lorenzo dalghodu biex nagbdu I-flus taghna u ngassmuhom bieb bieb; imma
fuq kollox Lorenzo gieghed jghidilna biex nifhmu min hu Gesu, biex nifhmu li kulma
ghandna, kull sold li ghandna, kull proprjeta li ghandna, mhix ghajr rigal tieghu. Jekk hu rigal
tieghu, jekk hu don tieghu, jehtieg li nhaddmuh skont il-logika tieghu, jekk ahna tassew
xhieda ta’ Gest, jekk ahna tassew nemmnu f’Gesul.



Konna nilmentaw ghall-immigranti, konna ngergru li gejjin il-barranin, u li ser jehdulna
artna. Fil-bidu konna nibzghu li ser jehdulna 1-fidi; issa m’ghadniex nibzghu, u naghmlu sew
li ma nibzghux. Imma kif geghdin nittrattawhom lil dawn il-barranin? Kif ged inharsu
lejhom, mhux minn barra, imma f’qalbna? Ingishom jien bhala persuna ohra li ghandha I-
istess dinjita tieghi? Inqishom jien bhala wlied Alla, bhali, bhalek, bhal kull wiehed u kull
wahda minna, jew inhares lejhom bl-ikrah? U qieghed fuq in-naha ta’ gewwa, m’ghadniex
fuq in-naha taz-zuntier. Tghidli: ‘Ghax jien hekk’. Le, ma tistax tghid: ‘Ghax jien hekk’. Jekk
gieghed fuq in-naha ta’ gewwa tal-Knisja, irrid inhallih lill-Mulej Gesu jibdilli 1-qalb tieghi.
U kif? Mhux billi jimponili, mhux billi jordnali, imma billi nkompli ninduna li jien stess, il-
persuna tieghi stess, kulma ghandi, il-proprjeta tieghi, mobbli u immobbli, ma gibthomx
b’idejja, imma huma rigal tieghu. U allura tinbidel il-perspettiva. Kif gieghed inhares lejn 1-
immigranti, dawn in-nies li geghdin jaghmlu x-xoghol, li jien u int ma rridux naghmlu iktar?
Imbaghad nilmentaw li gejjin il-barranin jehdulna x-xoghol. Imma mhux biss; irriduhom il-
barranin. Ghaliex? Ghax lill-barrani tista’ thallsu irhas milli kieku thallas lil wiehed bhalek,
Ghawdxi jew Malti. Dan mhux ragunament ta’ hawn gew, imma huwa ragunar ta’ barra. U
dawk ta’ barra ghandhom ragun lilna ma jemmnuniex, ghandhom ragun li ma jarawx fina
xhud veru tal-persuna ta’ Gestl. Ippruvaw qabblu dan ir-ragunament mal-mod kif irraguna
San Lawrenz, ippruvaw gabblu dan il-mod kif ingibu ruhna mal-mod tieghu, ta’ kif mar
quddiem Valerjanu, bil-karrijiet mghobbija bil-morda, u qallu: “Dawn huma t-tezori tal-
Knisja”.

Ejjew inhalluh lil Lorenzo jurina tassew min hu Gesl. Ejjew inhallu lil Gesu jdawwar 1-
esperjenzi tal-hajja taghna b’tali mod li ma nibgghux ingergru izjed u nghidu: ‘Iz-zghazagh
m’ghadhomx jigu’; ‘hawn hafna barranin li ma jemmnux f’Gest’; ‘Ghawdex inqaleb ta’ taht
fug, m’ghadu jmur knisja hadd’. Ahna rridu nibdew minn hawn gew, l-ewwel wiehed jien.
Kull wiehed u kull wahda minna rridu nhallu tassew lil Filippu u lil Indri jehduna quddiem
Gesu. Inhallu lil Gesu jghidilna tassew hu min hu. Inhallu l-espressjoni tieghu tidwi
f’widnejna: “Jekk il-habba tal-qamh ma taqax fl-art u tmut, hi tibqa’ wehdiha; imma jekk
tmut, taghmel hafna frott” (12:24). Gest jghid biss din l-espressjoni, din il-frazi, lil dawk il-
Griegi, lil Filippu u lil Indri, li marru biex ikunu jafu min hu Gesu.

Min hu Gest? Geslt mhux xi hadd li toqghod i¢capcaplu; Gestt mhux xi hadd li jaghmel il-
festi kbar; Gest mhux dak li jzomm il-poter, mhux xi hadd li jogghod jiftahar kemm
ghandna, kemm ghamilna, kemm ahna kbar! Gesu mhux dak li jiddelitta bil-hwejjeg fini u
b’hafna tizjin. Dan kollu jaghmel sens jekk niffesteggjaw dak li hu ta’ veru, dak li hu reali.
X’inhu reali u ta’ veru? Il-habba tal-qamh li taga’ fl-art u tmut.

Ejjew nitolbuh lil San Lawrenz biex bin-nar li xwieh idawwal ftit lil mohhna u forsi jixwi ftit
lil galbna. Ejjew nitolbuh lil San Lawrenz dalghodu biex jaghtina d-dawl tieghu, halli nifhmu
tassew min hu Gesu, li I-fidi taghna mhix cajta, mhix divertita, imma I-fidi taghna hija
impenn tassew; il-fidi taghna mhix nofsiegha darba f’gimgha I-knisja, imma I-fidi taghna hija
l-hajja kollha taghna. Ejjew inhalluh lil San Lawrenz idawwalna bid-dawl tieghu, biex
iwassalna ghand Gest, u ghand Gesl ta’ veru, Gesu tal-Evangelju. Ejjew inhalluh lil San
Lawrenz jidhol ghalina quddiem il-Mulej biex bin-nar tieghu ahna nistghu nippurifikaw lilna
nfusna u nidhlu f’mixja ta’ konverzjoni kontinwa. Ghandna bzonn tassew li nbiddlu 1-galb
taghna, ir-ruh taghna, il-hajja taghna kontinwament; l-ewwel wiehed jien, ilkoll flimkien,
ilkoll kemm ahna. Ghandna bzonn verament inhallu lil San Lawrenz jghinna fil-
purifikazzjoni tal-hajja taghna, jghinna nindunaw min hu Gesu tassew, jghinna nindunaw
liema hi I-fidi u liema hi superstizzjoni, liema hi fidi u liema hi tradizzjoni. It-tradizzjoni
taghmel sens biss jekk hemm il-fidi. Nitolbuh lil San Lawrenz biex ma nizvojtawx il-kultura,



it-tradizzjoni, is-soc¢jeta mis-sustanza, mill-fidi vera. Hu li jilhaq il-maturita f’eta dagshekk
zghira — din il-haga tghaggibni — li ta’ 32 sena rnexxielu jithem u jaghraf x’jigifieri li tkun
dixxiplu veru ta’ Gest, x’jigifieri li tkun Arc¢idjaknu. Illum li tkun Arc¢idjaknu hi prestigju;
ghal San Lawrenz zgur li ma kinitx prestigju, imma kienet li trid tkun qaddej, li tkun ghas-
servizz. Ejjew nitolbuh lil San Lawrenz jippurifikana lkoll kemm ahna, ghax xi kultant lill-
Mulej naqilbulu kollox ta’ taht fuq. Ejjew nitolbuh lil San Lawrenz biex ifehemna l-essenza
tal-fidi taghna u dak li hu servizz, dak li hu gadi fil-mohbi, dik li hija ghotja ma ndawruhiex fi
prestigju, f’kuluri, fi status; ghax inkunu geghdin naqilbu ta’ taht fuq 1-Evangelju... u mhux
biss dawk ta’ barra ma jidhlux ’il gewwa, imma anki dawk il-ftit li baqghu gewwa johorgu ’l
barra.



